
Xüsusi təhsildə təbii öyrənmə:

Fürsət tədris metodu, 
prinsipləri və 
mərhələləri.

         Fürsət tədrisi uşağın təbii mühitdə yaranan maraq və təşəb-
büsləri əsasında öyrənməni təşviq edən eff ektiv yanaşmadır. 
Araşdırma nəticələri göstərir ki, bu metod xüsusilə autizm 
spektr pozuntusu olan uşaqlarda dil və sosial bacarıqların ink-
işafında mühüm rol oynayır.

 Ənənəvi strukturlaşdırılmış tədris metodlarından fərq-
li olaraq, fürsət tədris metodu uşağın gündəlik həyatında tə-
bii şəkildə yaranan vəziyyətlərdən istifadə edərək öyrənməni 
təmin edir. Bu metod elmi əsaslı metod olan Tətbiqi Davranış 
Analizi metodlarından biridir. Bu yanaşma uşağın motivasi-
yasını artırır və öyrənilən bacarıqların real həyatda tətbiqini 
asanlaşdırır. Fürsət tədris metodunun şəxsin motivasiyasının 
artırmasının səbəbi şəxsin istəkləri üzərindən onu danışmağa, 
özünü ifadəyə təşviq edir. 

Fürsət tədris metodunun tərifi . 

Fürsət tədris metodu uşağın öz təşəbbüsü ilə başlayan 
qarşılıqlı əlaqələr zamanı öyrənmə imkanlarının yaradılması 
və bu imkanlardan istifadə olunması prosesidir. Bu metod-
da müəllim, xüsusi təhsil mütəxəssisi və ya valideyn uşağın 
maraq göstərdiyi obyekt və ya fəaliyyət üzərindən tədris aparır. 
Beləcə uşaq həm istəyini əldə edir həm də qarşısındakı şəxslə 
arasında müsbət bir bağ yaranır.

 Metodun əsas ideyası ondan ibarətdir ki, öyrənmə yal-
nız planlaşdırılmış dərs zamanı deyil, gündəlik həyatın içində, 
spontan şəkildə də baş verə bilər. Bu metod ilə valideyn, müəl-
lim və ya şəxsin yaxınları onun istəklərinə uyğun evdə, mək-
təbdə, parkda, restoranda bir sözlə şagirdin olduğu hər hansı 
bir mühitdə tədris prosesini icra edə bilər. Adından da bəlli 
olduğu kimi fürsət tədris metodunda şagirdin istəkləri fürsətə 
çevrilir və tədris başlayır.

Nəzəri Əsaslar. 

 Fürsət tədrisi davranışçı yanaşmaya əsaslanır və B. 
F. Skinner tərəfi ndən irəli sürülən operant şərtlənmə nəzəri-
yyəsinə söykənir. Bu nəzəriyyəyə görə davranışlar nəticələr 
vasitəsilə formalaşır və möhkəmləndirilir.

 Metod həmçinin sosial qarşılıqlı əlaqə və dil ink-
işafı nəzəriyyələri ilə də əlaqəlidir. Uşağın təşəbbüsü əsas 
götürüldüyü üçün bu yanaşma uşağın aktiv öyrənən rolunu gü-
cləndirir.

Fürsət tədris metodunun bir 
neçə əhəmiyyəti vardır. 

1. Uşağın Maraqlarını İzləmək
 Metodun ən vacib xüsusiyyətlərindən biri uşağın maraq 
göstərdiyi fəaliyyətlərin izlənməsidir. Uşaq hansı oyuncağa, 
fəaliyyətə və ya vəziyyətə maraq göstərirsə, tədris həmin 
maraq üzərindən qurulmağa başlayır.

 Məsələn, uşaq maşınla oynamaq istəyir və  mütəxəssis 
maşını dərhal uşağa vermək əvəzinə uşağı ünsiyyət qurmağa 
təşviq edir və beləcə tədris başlayır. 

 2. Təbii Mühitdə Öyrənmə
 Fürsət tədris prosesi dərs otağında, tədris materialları 
ilə məhdudlaşmır. Evdə, məktəbdə, oyun zamanı, yemək vax-
tında və gündəlik həyatın müxtəlif anlarında və metodu bilən 
istənilən şəxs ilə tətbiq oluna bilər. Bu da öyrənilən bacarıqların 
gündəlik həyata və şəxsi həyatındakı insanlarla ümumiləşdir-
ilməsini asanlaşdırır. Yəni hər yerdə hər kəs tərəfi ndən asanlıq-
la tədris prosesi icra oluna bilir.

3. Motivasiyanın Qorunması və 
Təbii Motivasiya Etmə 
 Uşaq öz marağı əsasında fəaliyyət göstərdiyi üçün moti-
vasiya səviyyəsi daha yüksək olur. 

Bu da öyrənmə prosesini daha eff ektiv edir və problem 
davranışların azalmasına kömək edə bilir. Şagird öz istədiyi 
stimulu əldə etdiyi üçün avtomatik olaraq əlavə motivasiya 
ediciyə ehtiyac duyulmadan motivasiya olunur. 

4. Elmi əsaslı və dəlillərə 
əsaslanan bir metoddur 
 Fürsət tədrisi tətbiqi davranış analizinə (ABA) əsasla-
nan və elmi araşdırmalarla eff ektivliyi dəstəklənən təbii tədris 
metodlarından biridir. Araşdırmalar göstərir ki, bu metod xü-
susilə autizmli uşaqlarda spontan ünsiyyət, sosial qarşılıqlı 
əlaqə və funksional bacarıqların inkişafında müsbət nəticələr 
verir.

Fürsət Tədrisinin Tətbiq Mərhələləri
 Fürsət tədrisi zamanı məqsəd uşağın təbii maraqlarından 
istifadə edərək ünsiyyət və digər bacarıqları inkişaf etdirmək-
dir. Bu metod gündəlik fəaliyyətlər içində tətbiq olunur və 
uşağın spontan şəkildə istək bildirməsinə şərait yaradır. Tətbiq 
prosesi əsasən aşağıdakı mərhələlərdən ibarətdir:

1. Gözləyin
 İlk mərhələdə uşağın sizdən hər hansı bir əşya, fəali-
yyət və ya kömək istəməsi üçün uyğun fürsət yaradılır və 
onun təşəbbüs göstərməsi gözlənilir. Bu zaman uşağın maraq 
göstərdiyi oyuncaqlar və ya fəaliyyətlər əlçatan, lakin bir qədər 
dəstək tələb edən formada təqdim edilə bilər.

Məsələn:
 •Sevdiyi oyuncağı görə biləcəyi, amma özü götürə 
bilməyəcəyi yerə qoymaq
 •Açılması çətin olan qutudan istifadə etmək
 •Maraqlı fəaliyyəti qısa müddət dayandırmaq

 Bu mərhələnin məqsədi uşağın ünsiyyət qurmağa ehti-
yac hiss etməsidir.

2. Soruşun
 Uşaq maraq göstərdikdən sonra ona sadə və aydın sual 
verilir. Ən çox istifadə olunan suallar:
 •“Nə istəyirsən?”
 •“Hansını istəyirsən?”
 •“Kömək istəyirsən?”
 Bu mərhələ uşağın istək bildirməsini təşviq edir və 
spontan ünsiyyət bacarıqlarını dəstəkləyir.

3. İpucu Verin
 Əgər uşaq cavab verməkdə çətinlik çəkirsə, ona uyğun 
ipucu təqdim edilir. İpucunun məqsədi uşağın düzgün cavaba 
yaxınlaşmasına kömək etməkdir.
İpucu nümunələri:
 •Şifahi ipucu: “Maşın de”
 •Jest və işarə ilə göstərmə
 •Model olmaq
 •Bir üst dil səviyyəsində tələb təqdim etmək
 Burada əsas məqsəd uşağın bacardığı səviyyəyə uyğun 
dəstək verməkdir.

4. Əldə Etməsinə Şərait Yaradın
 Uşaq istədiyini uyğun şəkildə ifadə etdikdən sonra 
həmin əşya və ya fəaliyyət dərhal ona təqdim olunur. Bu, təbii 
motivasiyaedici rolunu oynayır və uşağın öyrəndiyi ünsiyyət 
davranışını gələcəkdə yenidən istifadə etmə ehtimalını artırır.

Məsələn:
 Uşaq “top istəyirəm” dedikdən sonra top ona verilir.
Bu mərhələ uşağa ünsiyyətin funksional və faydalı olduğunu 
öyrədir.

Nəticə
 Fürsət tədrisi uşağın gündəlik həyat daxilində təbii 
şəkildə öyrənməsini dəstəkləyən, elmi əsaslı və eff ektiv tədris 
metodlarından biridir. Bu yanaşma xüsusilə autizmli uşaqlar-
da spontan ünsiyyət, sosial qarşılıqlı əlaqə və müstəqillik 
bacarıqlarının inkişafında mühüm rol oynayır.

